
आप सभी पाठकगण पत्रिका मेंंं प्रकाशित लेखों पर 
अपने विचार या कोई सुझाव हमेंंं हमारी ई-मेल आईडी 
response50123@gmail.com पर भेज सकते हैं। 

स्थान की उपलब्धता के अनुसार हम आपके विचारों को 
शामिल करने का प्रयास करेंगे। 

—सम्पादक ‘चाणक्य वार्ता’ Ó

सम्पादक के नाम पत्र
चाणक्य वार्ता के 1 दिसंबर 2024 के अंक में डॉ. 
अमित जैन का सवंिधान दिवस पर संपादकीय 
पढ़ा। उन्होंने अपने संपादकीय में दावा किया 
कि इस पर्व को पिछले 75 वर्ष में किसी ने नहीं 
मनाया। वास्तव में 26 जनवरी 1950 को हमने 
संविधान लागू किया था। लेकिन 26 नवंबर 
1949 में ही भारतीय संविधान को लिखने का 
कार्य पूरा कर दिया गया था। यही सवंिधान 
अगले वर्ष 26 जनवरी को लागू हुआ। यह एक 
महत्वपूर्ण दिन था। नरेन्द्र मोदी जी की सरकार 
आने के बाद 26 नवंबर का महत्व बढ़ गया है। 
इसलिए कुछ हद तक यह माना जा सकता है 
कि ऐसा पिछली किसी सरकार ने नहीं किया। 
संविधान से जड़ुी ऐसी बहुत सी बाते हैं, जिनके 
बारे में हम सभी को अभी जानकारी नहीं है। मैं 
उम्मीद करता हूं कि मोदी सरकार की इस पहल 
से हमें उन बातों के बारे में भी पता चलेगा। 

हृदयलाल सिंह 
भोपाल, मध्य प्रदेश

चाणक्य वार्ता में भारत के विभिन्न नामों व 
भारतीय सवंिधान पर लक्ष्मीनारायण भाला का 
लेख पढ़ा। वैसे तो उनका पूरा लेख ही बहुत 
अधिक शोधपूर्ण है, लेकिन जिस प्रकार उन्होंने 
हिन्दुस्तान की जगह हिन्दूस्थान शब्द प्रयोग 
करने पर बल दिया हैं वह एक अच्छा विचार है। 
वास्वत में इंडिया नाम से हम अपनी संस्कृति 
और सभ्यता के साथ नहीं जुड़ पात। इसके 
अलावा संभवतः विश्व में हमारा देश ही एक 
मात्र ऐसा दशे है, जिसका हिन्दी और अंग्रेजी 
में अलग-अलग नाम हैं। कुछ लोग हिन्दूस्थान 
शब्द का प्रयोग होते ही इसे साम्प्रदायिकता का 
नाम देकर विरोध करने लगते हैं। लेकिन बहतु 
कम लोगों को यह पता है कि जब मुस्लिम 
विधायक या सांसद शपथ लेते हैं, तो वो 
हिन्दूस्थान के सवंिधान की शपथ लेते हैं। ऐसे 
में इस नाम का विरोध मेरी समझ से परे है। 

एस. कुमार रेड्डी 
हैदराबाद, तेलंगाना

चाणक्य वार्ता में वक्फ बोर्ड पर आर पी तोमर 
का लेख पढ़ा। उन्होंने अपने शीर्षक में ही लिखा 
है कि वक्फ बोर्ड ने आधे भारत पर अपना दावा 
ठोक दिया है। इससे हिन्दुओं के साथ ही ईसाई 
सम्प्रदाय के लोग भी परेशान हैं। क्योंकि उनके 
चर्चों पर भी दावा किया गया है। केरल में 
मसु्लिम और ईसाई संगठनों के मध्य मतातरण 
को लेकर पहले ही तलवार खिंची हुई थी। वक्फ 
बोर्ड के मुद्दे पर यह तकरार और अधिक बढ़ 
चुकी है इसलिए ये संगठन भी चाहते हैं कि 

वक्फ बोर्ड में संशोधन हो और उसकी असीमित 
ताकत पर लगाम लगाई जाएं। यह अलग बात 
है कि ईसाई चर्चों के पास भी चल-अचल संपत्ति 
की भरमार है जो किसी भी प्रदेश सरकार के 
बजट से अधिक है। 

रामा नायडू 
अमरावती, आंध्र प्रदेश 

चाणक्य वार्ता के 1 दिसंबर के अंक में डॉ. 
शुभ्रता मिश्रा का स्वास्थ्य जगत में एआई के 
प्रयोग पर लेख पढ़ा। यह लेख पढ़कर मुझे 
जानकारी मिली कि विभिन्न अस्पतालों में किस 
प्रकार एआई का प्रयोग हो रहा है या फिर भविष्य 
में कहां-कहां इसका प्रयोग हो सकता है। रोबोट 
और एआई से सर्जरी बहतु आसान हो जाती है 
क्योंकि इससे मानवीय भूलों और गलतियों की 
संभावना नहीं रहती है। जटिल सर्जरियों में यह 
बात बहतु महत्वपूर्ण होती है। लखेिका के द्वारा 
दी गई जानकारी अत्यंत लाभदायक है। लेकिन 
यदि इसमें एआई से हो सकने वाले संभावित 
नुकसान को भी विस्तार से उल्लेखित किया 
जाता, तो इस तकनीक के लाभ और हानि को 
समझने में और अधिक मदद मिलती। 

डॉ. संजय महाजन 
शिमला, हिमाचल प्रदेश 

चाणक्य वार्ता के 1 दिसंबर 2024 के अंक में 
झारखंड विधानसभा चुनाव में हेमंत सोरेन की 
पार्टी जेएमएम के लगातार दूसरी बार विजयी 
रहने पर हेमंत उपाध्याय का लेख पढ़ा। जिस 
प्रकार प्रदशे में जेएमएम को सफलता मिली, 
उसी प्रकार उसकी सहयोगी पार्टी कांग्रेस ने 
प्रदर्शन नहीं किया। पूरी ताकत झोंकने के बाद 
भी भाजपा असफल रही। सोरेन के जेल जाने 
से उन्हें सहानुभतूि की लहर प्राप्त हुई जिसके 
कारण वह विजयी रहे। लेखक ने बिल्कुल ठीक 
लिखा है कि जेएमएम की मईया सम्मान योजना 
और सोरेन की पत्नी कल्पना की ताबड़तोड़ 
रैलियों ने पार्टी को बढ़त दिलाने में महत्वपूर्ण 
भूमिका निभाई। यही कारण है कि जेएमएम की 
पिछली सरकार के 4 मतं्रियों और 25 विधायकों 

की हार के बाद भी हेमतं सोरेन दुबारा मुख्यमतं्री 
बनने में सफल रहे। 

विमल शेखावत
जयपुर, राजस्थान

महाराष्ट्र विधानसभा चुनाव में भाजपा के नतेृत्व 
वाले महायुति गठबधंन की वापसी हुई। इस 
विषय पर आशा सिंह देवासी का चाणक्य वार्ता 
में लेख पढ़ने को मिला। लेखिका ने अपने लेख 
में राष्ट्रीय स्वयसेवक संघ की जमीनी तैयारी 
को चुनाव में जीत का बड़ा कारण बताया 
है। उन्होंने महायुति गठबधंन की सरकार 
में तत्कालीन मुख्यमंत्री एकनाथ शिंदे और 
उपमुख्यमंत्री देवेंद्र फडणवीस के बीच तकरार 
की बात लिखी। उन्होंने लिखा कि इस विवाद 
का भी असर चुनाव परिणामों पर नहीं पड़ा। 
मुझे लगता है कि महायुति से अधिक विपक्षी 
महा विकास अघाड़ी में सामंजस्य की कमी थी। 
इसने भी सत्ताधारी महायति गठबंधन को विजय 
हासिल कराने में अहम भूमिका निभाई है।

जयंत ठाकोर 
सूरत, गुजरात

चाणक्य वार्ता के 1 दिसंबर 2024 के अंक 
में राजधानी दिल्ली में प्रदषूण पर डॉ. विनोद 
बब्बर का लेख पढ़ा। उन्होंने इसके लिए बढ़ती 
जनसंख्या को जिम्मेदार बताया है‌। लेकिन इस 
जनसंख्या नियंत्रण के प्रयास के कारण कहीं 
जनसंख्या असतंुलन की वर्तमान समस्या और 
अधिक बढ़ न जाए, इसका ध्यान रखना होगा। 
इसी अंक में हरियाणा की सैनी सरकार पर 
विशाल शर्मा का लेख भी देखा। जिसमें उन्होंने 
बताया कि हरियाणा की भाजपा सरकार अपने 
सभी वादे पूरे कर रही है। मेरा विश्वास है कि 
भाजपा सरकार ने अपने पिछले कार्यकाल में 
जो कार्य किये थे। उसी के कारण पार्टी को इस 
बार प्रदशे में स्पष्ट बहुमत मिला है। इस अंक 
में कर्नाटक पर डॉ. मथैिली राव के लेख का 
दूसरा भाग पढ़ा। उन्होंने प्रदेश का बहुत ही सुंदर 
वर्णन किया है।  सुनील जैन

नासिक, महाराष्ट्र

भारतीय प्रधानमंत्री नरेन्द्र मोदी भारत में तो 
अकल्पनीय कार्य करते हुए भारत रत्न बनते जा 
रहे हैं लेकिन विश्व स्तर पर जिस तरह से उन्हें 
सम्मान मिल रहे है, वह किसी विश्व रत्न को 
ही मिल सकते है। भारत के लिये गर्व की बात 
है कि नरने्द्र मोदी जैसा महानायक प्रधानमंत्री 
के रूप में देश की 140 करोड़ जनता को मिला 
है। इतिहास पर नज़र डाली जाए तो पिछले दस 
वर्षों में प्रधानमतं्री नरेन्द्र मोदी को कई देशों ने 
सर्वोच्च नागरिक सम्मान से सम्मानित किया 
है लेकिन हाल ही में हुई उनकी डोमिनिका, 
गुयाना और नाइजीरिया यात्रा के दौरान उन्हें जो 
सर्वोच्च सम्मान मिले हैं, वह हर भारतीय को 
गौरवान्वित करने वाले हैं। ये सम्मान उनकी 
व्यापक सोच, मानवीय दृष्टिकोण, कुशल 
राजनीतिक नतेृत्व और दूरदषृ्टि का प्रतिबिम्ब 
है। जिसने वैश्विक मंच पर भारत के उदय एवं 
उसकी साख को मजबूत किया है। ये सम्मान 
विश्व के देशों के साथ भारत के बढ़त संबंधों 
को भी स्पष्ट करते है। यही कारण है कि विश्व 
में भारत का गौरव एवं सम्मान दिनों-दिन 
बढ़ता जा रहा है, अपने अब तक के कार्यकाल 
में प्रधानमंत्री मोदी विश्वनेता बनकर उभरे हैं। 
अतंरराष्ट्रीय स्तर पर उनका रुतबा बढ़ता जा 
रहा है। विदेशी धरती से मिलने वाले सर्वोच्च 
नागरिक सम्मानों की एक लम्बी श्रृंखला इस 
बात का प्रमाण हैं कि प्रधानमंत्री मोदी की छवि 
वैश्विक स्तर पर सर्वमान्य नेता और विश्व रत्न 
के तौर पर स्थापित होती जा रही है। यह भारत 
के लिये गर्व की बात है। हाल ही में अपनी 
तीन देशों की यात्रा के दौरान प्रधानमंत्री मोदी 
को डोमिनिका और गुयाना के सर्वोच्च नागरिक 
सम्मान और नाइजीरिया का दूसरा सबसे बड़ा 
नागरिक सम्मान मिला है। कोरोना काल में 
मानवीय दृष्टि से मदद का हाथ बढ़ाने के लिए 
डोमिनिका ने प्रधानमंत्री मोदी को ‘डोमिनिका 
अवॉर्ड ऑफ ऑनर’ और गुयाना ने ‘ऑर्डर 
ऑफ एक्सीलेंस’ से नवाजा हैं।

 यह किसी से छिपा नहीं है कि पीएम 
मोदी ने भारत को कुशलता, परिपक्वता एवं 

दूरदर्शिता से समग्र विकास करते हुए दुनिया 
की तीसरी बड़ी अर्थ-व्यवस्था बनाने की ओर 
अग्रसर किया है। इससे भारत तो आत्मविश्वास 
से भरा ही है, साथ ही दुनिया में भी भारत का 
डंका बज रहा है।

यह गर्व की बात है कि अब तक विदेशों 
में कुल 19 बार प्रधानमंत्री मोदी को सम्मानित 
किया जा चुका है, जिनमें महाशक्ति कहे 
जाने वाले दशे रूस और अमेरिका के अलावा 
मालदीव, फिलीस्तीन, इजिप्ट, बहरीन और 
युएई जैसे मुस्लिम राष्ट्र भी शामिल हैं। वहीं 
सबसे ज्यादा बार विदेशी संसद को संबोधित 
करने का रिकॉर्ड भी प्रधानमंत्री मोदी के नाम ही 
है। मोदी आश्चर्यों की वर्णमाला से गूथंित ऐसा 
व्यक्तित्व है जिनके हर कीर्तिमान से भारत का 
मस्तक ऊंचा हो रहा है। ऑस्ट्रेलिया, ब्रिटेन, 
अमेरिका, फिजी, मॉरिशस, युगांडा, नेपाल, 
भूटान, श्रीलंका, मंगोलिया, अफगानिस्तान 
और मालदीव सहित 14 विदेशी संसद के 
सांसदों को प्रधानमंत्री मोदी संबोधित करने 
का गौरव प्राप्त कर चुके है। जबकि पूर्व में 
प्रधानमंत्री रहते हुए डॉ मनमोहन सिंह 7 बार, 
इंदिरा गांधी 4 बार, जवाहरलाल नेहरू 3 बार, 
मोरारजी देसाई और पीवी नरसिम्हा राव को 
1-1 बार विदेशी संसदों में संबोधन का मौका 
मिला है।

अमेरिकी राष्ट्रपति जो बाइडेन मोदी से 
गले तो मिले ही थे साथ ही उन्होंने कहा था 
कि ‘‘आप तो अद्भुत लोकप्रिय हो। मुझे तो 
आपके आटोग्राफ लेने चाहिए।’’ आस्ट्रेलिया 
के सिडनी में पूरा स्टेडियम वहां बसे भारतीयों 

ने ठसाठस भरा था और मोदी-मोदी के नारों 
से गुंजायमान हो उठा था, उसे देखकर 
आस्ट्रेलिया के प्रधानमंत्री एंथोनी अल्बानीस भी 
हैरान रह गए थे। यद्यपि मोदी की लोकप्रियता 
से विपक्ष खशु नहीं है और विरोध पर उतारू 
है लेकिन विपक्ष मोदी का जितना विरोध 
कर रहा है, उतनी ही उनकी प्रतिष्ठा एवं 
जनस्वीकार्यता बढ़ती जा रही है। महाराष्ट्र 
चुनावों की प्रचंड जीत बताती है कि विरोध 
उनके लिये वरदान बन रहा है। क्योंकि इस युग 
नायक की राजनीति एवं नीति विशुद्ध है और 
सैद्धान्तिक आधार पुष्ट करती है। वर्तमान में 
भारत की वैश्विक साख और गरिमा में जो वृद्धि 
हुई है उसका पूरा श्रेय प्रधानमंत्री मोदी को ही 
जाता है। विश्व शांति की स्थापना में भारत का 
योगदान हो या प्रौद्योगिकी के विशाल क्षितिज 
में लंबी उड़ान, यह सब प्रधानमतं्री की विशाल 
दृष्टि से ही संभव हो रहा है। बदलाव की इस 
प्रक्रिया को प्रत्यक्ष देखा जा रहा हैं। मोदी का 
संपूर्ण व्यक्तित्व एक पाठशाला बन चुका है। 
उनके वक्तव्य व भाषणों में स्पष्टता होती है। 
वे प्रभावी व विलक्षण तरीके से अपनी बात 
रखते हैं। उनकी दूरदृष्टि या विजन बिल्कुल 
स्पष्ट होता है।

प्रधानमंत्री मोदी में समय के साथ चलने 
और समय के पार देखने की अद्भुत क्षमता 
है। इसीलिए उन्होंने अपने नेतृत्व में जितनी 
योजनाएं बनाई वे सब वर्तमान को मजबतू 
बनाते हुए भविष्य को सुरक्षित करने वाली 
योजनाएं हैं। वर्ष 2047 तक विकसित भारत 
समृद्ध भारत का मिशन पूरा करने और भारत 
को विश्व की प्रथम 5 अर्थव्यवस्थाओं में 
शामिल करने के महान लक्ष्य को पूरा करते 
हुए भारत एक महाशक्ति के रूप में उभरते 
हुए विश्व नतेृत्व की क्षमताओं को उजागर 
कर रहा है। भारतीय लोकतंत्र में एक स्वर्णिम 
अध्याय शुरू हुआ है और उसमें निरंतर नये-
नये आयाम जड़ुते जा रहे हैं जिसे समचूी 
दुनिया आश्चर्य से देख रही है। दस वर्ष का 
कुशल देश संचालन, विकास की नयी इबारत 
लिखना, विश्वमचंों पर भारत की साख को 
बढ़ाना आदि घटनाओं के साक्षी रहे लोगों का 
अनुभव है कि इस अवधि में जितना एवं जैसा 
भारत बना है, उसमें विश्व को नयी दिशा देने 
की क्षमता है। निश्चित रूप से प्रधानमतं्री मोदी 
भारत के सच्चे सपूत, देशभक्त और भारत रत्न 
तो हैं ही साथ ही अब वे विश्व रत्न बन रहे हैं।

–डॉ अमित जैन

विश्वरत्न बनते 
प्रधानमंत्री मोदी

